भारत सरकार
रेल मंत्रालय
राज्‍य सभा
28.12.2018 के
अतारांकित प्रश्‍न सं. 1882 का उत्‍तर
    स्‍टेनलेस स्‍टील कोच शुरू किया जाना
1882.
श्री परिमल नथवानी:


क्‍या रेल मंत्री यह बताने की कृपा करेंगे कि:

(क)
क्‍या सरकार को जानकारी है कि रेलवे के 80 प्रतिशत कोच जर्जर, पुराने और असुरक्षित हैं; 

(ख)
यदि हां, तो क्‍या सरकार बेहतर टिकाऊपन और सुरक्षा के लिए स्‍टेनलेस स्‍टील कोच का उत्‍पादन और उनकी शुरूआत करने की योजना बना रही है;   

(ग)
यदि हां, तो तत्‍संबंधी ब्‍यौरा क्‍या है और क्‍या सरकार द्वारा इस प्रयोजन के लिए कोई समय-सीमा तय की गई है; और  

(घ)
यदि हां, तो तत्संबंधी ब्‍यौरा क्‍या है और इस संबंधी में सरकार द्वारा क्‍या अनुवर्ती कार्रवाई की गई है? 

उत्‍तर
रेल मंत्रालय में राज्‍य मंत्री (श्री राजेन गोहांई)

(क) और (ख): जी नहीं। भारतीय रेलों पर ऐसे पैसेंजर कोचों, जिन्‍होंने अपना निर्धारित सेवा काल पूरा कर लिया हो, को सेवा में न रखा जाना सुनिश्चित करने की प्रणालियां मौजूद हैं। सेवारत पैसेंजर कोचों को आयु-एवं-हालत के आधार पर बदलना एक सतत् प्रकिया है। कोचों का निर्धारित अनुरक्षण शेड्यूल सुनिश्‍चित करने के लिए भी प्रणालियां मौजूद हैं तथा असुरक्षित कोचों को यात्री गाड़ी सेवा में रहने की अनुमति नहीं दी जाती है। 

इस समय, भारतीय रेलों पर मुख्‍यत: केवल दो प्रकार के पैसेंजर कोच हैं- सवारी डिब्‍बा कारखाना (आईसीएफ) डिजाइन के कोच और लिंके हॉफमैन बुश (एलएचबी) डिजाइन के कोच चलाए जा रहे हैं।

सडिका के कोचों की तुलना में स्‍टेनलेस स्‍टील का इस्‍तेमाल करके निर्मित किए गए एलएचबी कोचों की ढुलाई क्षमता ज्‍यादा है, स्‍पीड की ज्‍यादा संभाव्‍यता है, कोडल लाइफ ज्‍यादा होती है और बेहतर संरक्षा विशेषताएं होती हैं।
(ग) और (घ): एलएचबी कोचों की प्रौद्योगिकी बेहतर होने के कारण एलएचबी कोचों के साथ अधिक गाडि़यां चलाने तथा गाडि़यों को सवारी डिब्‍बा कारखाना के कोचों के स्‍थान पर चरणबद्ध आधार पर एलएचबी कोचों के साथ चलाने का निर्णय किया गया है। तदनुसार, 31.11.2018 की स्थिति के अनुसार 308 जोड़ी गाडि़यों को एलएचबी कोचों के साथ चलाया जा रहा है।

यह भी निर्णय लिया गया है कि अप्रैल, 2018 से आगे भारतीय रेलों की उत्‍पादन इकाइयों द्वारा केवल एलएचबी कोचों का विनिर्माण किया जाएगा।
*****
